
Excelências 
Senhoras e senhores,  
 
Ho laran haksolok boot tebes mak ha’u participa iha cerimónia Tomada de Posse 

Governador Foun Banco Central nian, Dr. Hélder Lopes. 
 
Ne’e hanesan passo importante ida tan ba país, tanba BCTL, ita-nia regulador 

financeiro, fundamental tebes ba consolidação ita-nia setor económico nacional. 
Consolidação Estado de Direito ida nian sei labele halo se laiha instituição credível ida 
nebé responsabiliza ba sistema financeiro no halo gestão ba fundo petrolífero, ita-nia 
riqueza (ka rikusoin) nacional, ho transparência no independência. 

 
Tanba ne’e mak ha’u hakarak hato’o ha’u-nia confiança tomak iha Governador 

foun Banco Central. Ha’u fiar katak Dr. Hélder Lopes, nebé ohin simu  funções 
liderança instituição ne’e nian, bele halo ho responsabilidade hanesan ema nebé simu 
compromisso serviço público ida nian perante Estado no Povo Timor-Leste. 

 
Ha’u hakarak mós hato’o ha’u-nia liafuan hanesan gratidão no apreço ba Dr. 

Abrão de Vasconcelos, nebé lidera ho empenho, profissionalismo no integridade 
instituição ida-ne’e, iha tinan 12 (sanulu-resin rua) nia laran. 

 
Dalan naruk ida mak ita liu ona desde criação Autoridade Bancária e de 

Pagamentos, no transformação husi ida-ne’e, iha 2011, ba Banco Central de Timor-
Leste. Ne’e hanesan maturação democrática Estado ne’e rasik, nebé prestação de 
contas, transparência ho independência, hanesan fatores-chave  Estado de Direito 
Democrático ida nian, nebé la’o tuir duni objetivos nacionais desenvolvimento setores 
económicos no sociais. 

 
Se laiha setor financeiro nebé eficiente no eficaz, ita sei labele defende 

interesses nacionais. Governador Banco Central cessante compreende 
responsabilidade ida-ne’e, no ha’u fiar katak Governador foun mós sei fó continuidade 
ba legado ida-ne’e 
 

Ba relação entre Governo Timor-Leste ho Banco Central, ha’u iha  aspirações 
concretas rua nebé bele habadak ho liafuan rua: independência no cooperação! Husi 
relação saudável entre instituições rua ne’e, mak sei foti ás prestígio Estado Timorense 
nian, sucesso nação nian, no futuro timoroan tomak nian. 

 
Karik ita precisa hanoin hikas papel fundamental nebé Banco Central iha ba  

país ne’e, tanba ne’e instituição discreta ida nebé sociedade timorense bele ladún 
hatene... to’o loron ida, karik nia la cumpri ona ninia papel ho eficiência no 
profissionalismo! Ita bele dehan tan katak importância Banco Central ne’e nian só ema 
bele haree iha loron nebé nia falha “redondamente” (ka falha hotu kedan) hala’o nia 
missão.    

Sector financeiro ocupa fatin crucial iha contributo ba desenvolvimento 
económico Timor-Leste. Cabe ba Banco Central mobiliza recursos poupança país nian 
ho forma nebé eficaz no eficiente, no mós gere recursos hanesan capitais de 
investimento estrangeiro. Husi parte seluk, Banco Central representa papel 
fundamental iha execução pagamentos, nebé inerentes ho dinâmica económica no ho 
desenvolvimento comercial, motores crescimento económico no, consequentemente, 
ho bem-estar cidadãos nian. 

 
Ne’e inclui naturalmente desenvolvimento setor privado ho criação emprego 

nebé associado ho nia, no mós ba ação reguladora nebé nia pratica ba bancos 
comerciais sira iha Timor, nebé apoia desenvolvimento económico país nian. 

  
Tanbá razaun hirak-ne’e, mak ha’u hein katak Banco Central, ho liderança foun 

ne’e, bele cumpri nia papel hanesan Governo nia parceiro hodi hasoru desafios país 
nian. No bele aconselha Governo Timor-Leste atu mantém  estabilidade sistema 
financeiro nacional. 

 
Ha’u halo votos de sucesso ba mandato Governador foun nian, atu bele mantém 

independência Banco Central nian. Maibé independência ida-ne’e la significa alienação, 
(katak, la’o keta-ketak tiha) tamba nia presença no  aconselhamento iha importância 
nebé boot tebetebes ba desenvolvimento nacional, liuhusi ninia capacidades técnicas, 
nebé tenke continua hadi’a no moderniza, ho participação ativa, maibé consciente no 
imparcial, ba cumprimento objetivos desenvolvimento nacional. 

 
Ha’u fiar katak Banco Central bele sai hanesan parceiro importante ida ba 

Governo, nu’udar instituição ida nebé sólida no independente, kona-ba definição 
políticas nacionais nebé bele lori país ba progresso, ba prosperidade no ba bem-estar 
Timoroan hotu nian. 

 
Muito obrigado. 

 
Kay Rala Xanana Gusmão 


